VENDIM
Nr.1, daté 30.1.2004

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Fehmi Abdiu Kryetar i Gjykatés Kushtetuese
Zija Vuci Anétar i “ “
Gjergj Sauli Anétar i “ “
Alfred Karamugo Anétar i “ “
Kujtim Puto Anétar i “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “
Kristofor Peci Anétar i “ “

me sekretare Arbenka Lalica, né datén 3.12.2003, mori né shqyrtim né seancé gjygésore me
dyer té hapura ¢éshtjen me nr.42 Akti gé i pérket:

KERKUES: NJE GRUP PREJ 1/5 E DEPUTETEVE TE KUVENDIT TE REPUBLIKES SE
SHQIPERISE, pérfagésuar nga deputeti Leké Cukaj.

SUBJEKTE TE INTERESUARA:

KUVENDI | REPUBLIKES SE SHQIPERISE, né mungesé.

KESHILLI | MINISTRAVE | REPUBLIKES SE SHQIPERISE, pérfagésuar nga zoti Sokol
Shazi, me autorizim.

OBJEKT]I: Shfugizimi si i papajtueshém me Kushtetutén i pikés 3 té nenit 14 té ligjit nr.9087,
daté 19.6.2003 “Kodi Zgjedhor i Republikés sé Shqipérisé”.

- Interpretimi i nenit 64/1 té Kushtetutés sé Republikés té Shqipériseé.

BAZA LIGJORE: Nenet 124 e 131/c té Kushtetutés, si dhe neni 49 i ligjit nr.8577, daté
10.2.2000 “Pér organizimin dhe funksionimin e Gjykatés Kushtetuese té Republikés sé Shqipériseé.

Kérkuesi ka paraqitur dy kérkesa né té cilat parashtron kéto shkage:

- Neni 64/1 i Kushtetutés pércakton pérpjesétimin e pérbérjes sé Kuvendit né varési té
ményrés sé pérfagésimit té sovranitetit té popullit sipas ményrés sé zgjedhjes: 100 deputeté
drejtpérdrejt nga zonat njéemérore dhe 40 nga listat shumemérore né bazé té rezultatit proporcional.

- Duke u zbatuar pika 3 e nenit 14 té Kodit Zgjedhor né njé rast praktik, ndryshoi pérbérja e
Kuvendit pér ményrén e pérfagésimit, me 99 deputeté té zgjedhur nga zonat njéemérore dhe 41 nga
listat proporcionale, gjé gé vjen né kundérshtim me nenin 64/1 té Kushtetutés.

GJYKATA KUSHTETUESE,

pasi dégjoi relatorin e c¢éshtjes Kristofor Peci, pérfagésuesit e kérkuesit, té subjektit té
interesuar dhe bisedoi ¢éshtjen né térési,

VEREN:

Kérkuesi, né seancé gjygésore, duke konfirmuar shkaget e kérkesés, e kufizoi objektin e saj
vetém pér fjaliné e paré té pikés 3 té nenit 14 té ligjit nr.9087, daté 19.6.2003 “Kodi Zgjedhor i
Republikés sé Shqipérisé”, qé ka kété pérmbajtje: “Kur mandati i njé deputeti té zgjedhur né njé zoné
zgjedhore njéemérore mbaron né ményré té parakohshme, vendi i tij plotésohet nga kandidati i radhés
i listés shumemeérore té subjektit zgjedhor pérkatés”.

Gjykata Kushtetuese, para fillimit t& seancés gjyqésore, pér shkak té lidhjes sé drejtpérdrejté té
dy kérkesave té paragitura nga grupi i deputetéve béri, me njé vendim té vecanté, bashkimin e tyre né
njé céshtje té vetme. Né kété ményré, kérkesa pér interpretim abstrakt t& nenit 64/1 té Kushtetutés



merr zgjidhje népérmjet shqyrtimit e kontrollit t& kushtetutshmérisé sé pikés 3 té nenit 14 té& Kodit
Zgjedhor.

Nga pérmbajtja e kérkesés dhe shqyrtimi i céshtjes né seancé rezulton se Kuvendi i
Shqipérisé, né zbatim té pikés 3 té nenit 14 té Kodit Zgjedhor, pas mbarimit né ményré té
parakohshme té mandatit té njé deputeti pér shkak té doréhegjes, ka filluar procedurat pér
zévendésimin e tij. Me shkresén nr.1974, daté 19.9.2003, Kuvendi i Shqgipérisé ka véné né dispozicion
té Komisionit Qendror té Zgjedhjeve kandidaturén zévendésuese nga lista shumemérore e koalicionit
“Bashkimi pér fitore” dhe Komisioni Qendror i Zgjedhjeve e ka shpallur até me vendimin nr.1846,
daté 24.9.2003. Deputeti i shpallur ka béré betimin né seancén plenare té datés 14.10.2003.

Gjykata Kushtetuese e ¢gmon té nevojshme gé né shqyrtimin e kushtetutshmérisé sé dispozités
ligjore té pércaktuar né objektin e kérkesés té analizojé disa aspekte gé lidhen me sistemin zgjedhor,
me ményrén dhe procedurat e zgjedhjes sé deputetéve dhe té zévendésimit té tyre né rastet e mbarimit
té parakohshém té mandatit, si dhe rregullimin juridik té tyre né periudhén postkomuniste si para,
ashtu edhe pas miratimit té Kushtetutés.

Sipas ligjit té zgjedhjeve té vitit 1992, Kuvendi pérbéhej nga jo mé pak se 140 deputeté, nga té
cilét 100 zgjidhen drejtpérdrejt né zonat njéemérore, kurse mandatet shtesé kompensuese, sipas njé
formule té caktuar, u jepeshin kandidatéve né listat e subjekteve sipas proporcionit té votave té fituara
né raundin e paré.

Ligji i zgjedhjeve i vitit 1997 ndryshoi até té vitit 1992 né pércaktimin e numrit té deputetéve
nga jo mé pak se 140 né 115 deputeté, ndryshim gé coi né rritjen e numrit té deputetéve gé zgjidhen
nga listat njéemérore né 115. Ndryshoi edhe pérgindja e minimumit té votave pér proporcionalin nga 4
% né 2 %.

Ligjet e mévonshme, té dala pas miratimit t& Kushtetutés, né formén e kodeve zgjedhore qé
jané ai nr.8609, daté 8.5.2000 dhe nr.9087, daté 19.6.2003, i pérmbahen sistemit zgjedhor té
pércaktuar né nenin 64 té Kushtetutés, pra sistemit té pérzier.

Duke e paré problemin e sistemit zgjedhor né ményré kronologjike sipas ligjeve zgjedhore té
dala pér njé periudhé mbi 10-vjecare, rezulton se pavarésisht nuancave té vecanta, pérgjithésisht éshté
zbatuar sistemi i pérzier, ku elementet maxhoritare jané mé té dukshme, kurse elementet e sistemit
proporcional kané synuar té zbusin ndonjé shpérpjesétim té shkaktuar nga sistemi maxhoritar.

Lidhur me zévendésimin e njé deputeti pér shkak té¢ mbarimit té parakohshém té mandatit,
zgjidhjet ligjore, né periudha té ndryshme, kané vecorité e tyre. Né nenin 81 té ligjit nr.7556, daté
4.2.1992 parashikohej se né rast té mbarimit para afatit té mandatit té deputetit, Komisioni i
Mandateve shpall té zgjedhur kandidatin e radhés né listén né shkallé vendi. Kur deputeti nuk
pérfagéson njé subjekt gé ka lista né shkallé vendi, né zonén e tij kryhen zgjedhje brenda 3 muajve.
Kur deputeti merr pérsipér njé detyré tjetér gé nuk pajtohet me mandatin e tij, zévendésohet nga
kandidati i radhés né listén pérkatése né shkallé vendi.

Kurse Kodi Zgjedhor i vitit 2000, né nenin 11, parashikonte plotésimin e vendit vakant té
deputetit né dy ményra, né varési té zgjedhjes sé tij. Kur deputeti ishte zgjedhur nga lista
shumemeérore, plotésimi béhej nga kandidati i radhés né listé, ndérsa pér deputetin e zgjedhur né zonén
njéemérore, zévendésimi béhej nga njé deputet i ri i zgjedhur nga zgjedhjet e sé njéjtés zoné. Sipas
pikés 4 té kétij neni, kur mandati i njé deputeti t€ zgjedhur né njé zoné njéemérore mbaron né ményré
té parakohshme gjaté 6 muajve té fundit té mandatit t& Kuvendit, plotésimi béhet nga kandidati i
radhés i listés shumemérore té subjektit zgjedhor pérkatés.

Né nenin 14 té Kodit té ri Zgjedhor, i cili éshté edhe objekt i kérkesés, ka njé rregullim té
ndryshém pérsa i pérket plotésimit té vendit té deputetit té zgjedhur né njé zoné njéemérore. Né kété
rast, vendi i tij plotésohet nga kandidati i radhés i listés shumemérore té subjektit zgjedhor pérkatés.

Krahasimi i pérmbajtjes sé kétyre dy dispozitave ligjore evidenton garté njé dallim thelbésor
mes tyre. Né rastin e paré jané pércaktuar zgjidhje té& ndryshme té plotésimit té vendit té deputetit né
varési té ményrés sé zgjedhjes, kurse né rastin e dyté, pavarésisht nga ményra e zgjedhjes,
zévendésimi éshté i njéjté: nga listat shumemérore.

Duke béré té garté kété dallim, céshtja shtrohet nése pérmbajtja e fjalisé sé paré né pikén 3 té
nenit 14 té ligjit nr.9087, daté 19.6.2003 vjen né kundérshtim me nenin 64 té Kushtetutés, apo
formulimi i ri éshté mé i pérshtatshém dhe nuk cenon raportet kushtetuese té pérfagésimit brenda
sistemit té pérzier zgjedhor.



Sistemi i zgjedhjeve pér Kuvendin e Republikés sé Shqipérisé, i pércaktuar né nenin 64 té
Kushtetutés, éshté njé sistem i pérzier me elemente té maxhoritarit gé jané mbizotéruese dhe i
plotésuar me elemente proporcionale. Kjo pér faktin se nga numri i pérgjithshém prej 140 deputeté,
100 prej tyre zgjidhen drejtpérdrejt né zonat njéemérore dhe 40 nga listat shumemérore té partive ose
té koalicioneve té partive. Zgjedhja e mbi 2/3 té deputetéve né zonat njéemérore dhe marrja pér bazé e
kétyre rezultateve né ndarjen e mandateve plotésuese, pércaktimi i numrit maksimal té deputetéve pa
lejuar rritjen e tij dhe ményra e ndarjes sé mandateve plotésuese, sipas paragrafit té dyté té nenit 64 té
Kushtetutés, né njé raport sa mé té afért me votat e vlefshme té marra né té gjithé vendin, pérbéjné
elementet e njé sistemi té pérzier zgjedhor, né té cilin ndikimin mé té madh e kané elementet
maxhoritare. Pér té plotésuar kuadrin e kétij sistemi té pérzier, né pikén 3 té nenit 64 té Kushtetutés,
éshté parashikuar pérjashtimi nga pérfitimi prej listave shumemérore i partive dhe i koalicioneve qgé
marrin pérkatésisht mé pak se 2.5 % dhe 4 % té votave té vlefshme né té gjithé vendin né raundin e
paré té zgjedhjeve.

Né pércaktimin e njé sistemi zgjedhor duhet t€ merren né konsideraté shumé faktoré, si¢ jané
ata historiké, politiké, etniké, kulturoré, shogéroré ose gjeografiké. Cdo sistem zgjedhor né njé shogéri
demokratike synon té sigurojé stabilitet dhe geverisje efektive e té géndrueshme dhe njékohésisht té
sigurojé njé pérfagésim sa mé té gjeré té popullit dhe njé shprehje sa mé té ploté té vullnetit té tij. Né
parim, ¢do sistem zgjedhor konsiderohet né térésiné e tij demokratik, né qofté se népérmjet tij
respektohen té gjitha rregullat e njé konkurrimi té drejté e té barabarté.

Né radhé té paré, sistemi zgjedhor dhe procedurat gé lidhen me zbatimin e tij duhet té
garantojné e té véné né zbatim pérfagésimin real té komunitetit dhe ushtrimin adekuat té sovranitetit té
popullit.

Neni 2 i Kushtetutés, duke sanksionuar sovranitetin e popullit si njé parim té réndésishém
kushtetues, né pikén 2, pércakton edhe ményrén e ushtrimit té tij népérmjet pérfagésuesve ose
drejtpérsédrejti. Pérfagésimi i popullit né Kuvend béhet sipas nenit 64 té Kushtetutés me zgjedhjen e
drejtpérdrejté té deputetéve né ¢cdo zoné zgjedhore. Fitues éshté ai gé ka marré numrin mé té madh té
votave, té cilat shprehin déshirén dhe vullnetin e popullit. Kandidatét e listés zgjidhen sipas renditjes
gé bén subjekti zgjedhor.

Né zbatim té nenit 64 té& Kushtetutés, i gjithé vendi éshté ndaré né 100 zona zgjedhore me
numér té pérafért zgjedhésish dhe ¢do zoné ka pérfagésuesin e vet si deputet né Kuvend. Zévendésimi,
gofté edhe i njé deputeti té zgjedhur né zonén njéemérore me njé tjetér té listés proporcionale, cenon
raportin e pércaktuar nga Kushtetuta. Vlerésimi i elementeve gé i pérkasin aspektit proporcional né njé
sistem zgjedhor té pérzier nuk duhet té preké né ményré thelbésore elementin tjetér bazé té sistemit,
prandaj éshté kusht “sine qua non” gé né ¢do dispozité ligjore té béhen rregullimet e nevojshme, pa
prekur kriteret dhe raportet e vendosura nga Kushtetuta. Pérmbajtja e fjalisé sé paré té pikés 3 té nenit
14 té¢ Kodit Zgjedhor prek pikérisht ato raporte té vendosura né Kushtetuté, prandaj éshté e
papajtueshme me té.

Megénése me shfugizimin e dispozités objekt kérkese krijohet boshllék ligjor, lidhur me
ményrén e zévendésimit té deputetit té zgjedhur né zonén njéemérore, i takon Kuvendit t& Shqipérisé
té béjé plotésimet e nevojshme né Kodin Zgjedhor.

PER KETO ARSYE,

Gjykata Kushtetuese e Republikés sé Shqipérisé, né bazé té neneve 131/a e 134/c té
Kushtetutés, si dhe té neneve 49, 72 e 76 té ligjit nr.8577, daté 10.2.2000 “Pér organizimin dhe
funksionimin e Gjykatés Kushtetuese té Republikés sé Shqipérisé”, njézéri,

VENDOSI:

- Shfugizimin si té papajtueshém me Kushtetutén té fjalisé sé paré né pikén 3 té nenit 14 té
ligjit nr.9087, daté 19.6.2003 “Kodi Zgjedhor i Republikés sé Shqipérisé”, me kété pérmbajtje: “Kur
mandati i njé deputeti t€ zgjedhur né njé zoné zgjedhore njéemérore mbaron né meényré té
parakohshme, vendi i tij plotésohet nga kandidati i radhés i listés shumemérore té subjektit zgjedhor
pérkatés.”.

- Ky vendim éshté pérfundimtar, i formés sé preré dhe hyn né fugi ditén e botimit né Fletoren



Zyrtare.

